12-mavzu. Texnik tizimlarda internet texnologiyalari.

1. On-line ochiq kurslardan foydalanish texnologiyalari.  Boshqarish tizimlarda   Internet servislardan foydalanish. Tarmoqda ma’lumotlarni uzatish (ftp, gopher). 
2. Proxy serverlar. Izlash tizimlari. Axborot izlash turlari(ifodalar bo‘yicha, mantiqiy izlash, izlash strategiyasi orqali, interval bo‘yicha). 
3. Internet xizmatlari (E-mail, Telnet, Usenet, IRC). 
4. Telekonferensiyalar. InterNIC - ma’lumotlar markazi.  Web sahifa yaratish asoslari, texnologiyalari va usullari. 
5. Gipermatn va gipermedia. Web sahifalarni o‘qish vositalari. Web serverlar. Internet texnologiyalarida xuquqiy masalalar. Joomla, -1C-Bistriks, Drupal  tizimlarida dinamik saytlarni yaratish texnologiyalari. 
6. Macromedia Flash ilovada vektor animatsiyali interfeyslarni yaratish.

[bookmark: _Toc512070983][bookmark: _Toc512077201]Tarmoqda ma’lumotlarni uzatish tizimlari (FTP, Gopher)
FTP (File Transfer Protocol-fayllarni uzatish qaydnomasi) qaydnoma ma’lumotlar almashish xizmatidir. Bu xizmat orqali har bir foydalanuvchi o’z kompyuterida mavjud FTP dasturdan foydalanib, uzoqdagi FTP server kompyuteriga ulanishi, fayllarni uzatishi yoki o’z kompyuteriga fayllarni qabul qilib olishi mumkin. FTP orqali faqat matnli emas, balki ikkili fayllarni (matnli bo’lmagan ixtiyoriy faylni) ham jo’natish va qabul qilib olish mumkin. Hatto uzoqdagi kompyuterga anonymous (nomsiz) foydalanuvchi nomi bilan kirib, FTP serveriga (ruxsat berilgan fayllarga) yozib qo’yish imkoniyati mavjud. Bunday fayllar FTP-serverning maxsus incoming katalogiga yoziladi. O’z navbatida FTP server mijoz/server texnologiyasida ishlaydigan tizimdir. 
Ilgari FTP dasturlari faqat  UNIX da tuzilgan bo’lsa, hozirda FTP dasturlari IBM PC kompyuterlarining MS Windows muhitida ham bemalol ishlay oladi. Bu esa uning qulay interfeysidan foydalanishi mumkin deganidir. Xost kompyuter katalog va fayllari bilan grafik interfeysida foydalanganda go’yoki o’z katalog va fayllari bilan ishlayotgandek his qilinadi va mijoz kompyuteridan odatdagidek fayllar yozib olinadi.
FTP mijoz dasturlardan foydalanib uzoqdagi kompyuter bilan bog’lanayotganda, avvalo, unda ro’yxatdan o’tish lozim. Agar tizim administratori foydalanuvchi sifatida sizni ro’yxatdan o’tkazgan bo’lsa, bunda hech qanday muammo bo’lmaydi va sizga berilgan huquq (administrator o’rnatgan) doirasida undan bemalol, hatto lozim bo’lsa, server resurslaridan ham foydalanaverasiz.
Anonim (nomsiz) FTP server. Anonim FTP server tarmoq resurslarining ko’p tarqalgan ko’rinishlaridandir. Bunday serverlar ixtiyoriy foydalanuvchini xost kompyuteri, hatto u unda ro’yxatdan o’tmagan bo’lsa ham kirishga ruxsat beradi. Bunda foydalanuvchi nomi sifatida anonymous so’zi va so’ngra ixtiyoriy parol kiritiladi. Ko’p hollarda foydalanuvchi paroli sifatida uning elektron pochta manzili kiritiladi. Anonim FTP serverlar Internet aloqalarida dastur mahsulotlari va boshqa ma’lumotlarni ayirboshlashda muhim rol o’ynaydi. Bunday serverlar dunyo bo’yicha joylashgan bo’lib, unda sizni amalda qiziqtirgan barcha dasturlar va fayllarni topishingiz mumkin. Bunda ularning aksariyati tekinga beriladi (dastur va ma’lumotlarning bepul turmasligini eslang). FTP serverlarda fayllarni, resurslarni aniqlash masalasi (albatta, siz uni manzilini avvaldan bilmasangiz) ancha murakkab. Bunga bir qancha sabablar bor. Ulardan biri FTP serverlardagi fayllar nomlari turli amaliyot tizimlarda har xil belgilanishi, FTP serverlarda tashqaridan kirishi lozim bo’lgan fayllar ro’yxati mavjud emasligi va boshqalardir. 
Dunyo bo’yicha domenlar ro’yxatini FTP va Gopher serverlar orqali olish mumkin. Ularning manzillari nic.merit.edu. Internet connecetivity (Internet hamjamiyati) fayllari esa nets.by.country, world.list.txt nomlariga ega. Shuning uchun FTP serverlarga katalog va fayllarda joylashgan ma’lumotlarni topish README (meni o’qi) yoki Index (ko’rsatkich) nomli fayllar orqali qaralsa, masala ancha oson ko’chadi. Chunki bu fayllarda FTP-server va undagi kataloglar haqida ma’lumotlar joylashgan bo’ladi. Shuning uchun vaqtni ko’p sarflamaslik maqsadida avvalo bu fayllarni (INDEX, README)  yozib olib o’rganish maqsadga muvofiqdir.
Foydalanuvchida server haqida turli savollar tug’ilsa, unda o’z server administratoriga posmaster nomi bilan murojaat qilinadi. Masalan, markaziy ma’lumotlar tizimi joylashgan manzil vs.internic.net nomga posmaster@vs.inter/nic.net bilan elektron pochtaga murojaat qilinadi.

FTP da fayllar bilan ishlash uchun quyidagi buyruqlar ishlatiladi.
	ASCII
	Uzatiladigan fayllarga matn sifatida ishlov berilsin.

	Binnary
	Uzatiladigan fayllarga ikkili fayl sifatida ishlov berilsin.

	Cr
	Ascii fayllar bilan ishlashda belgilarni o’chirish holatini o’zgartirish. 

	Hash
	Ma’lum qism ma’lumotni uzatilganligi belgisini ko’rsatish (odatda «#» paydo bo’ladi).

	Promt
	Guruh fayllarni uzatishda foydalanuvchiga so’rovni ko’rsatish yoki ko’rsatmaslik.

	Status
	O’rnatilgan optsiyalarning holatini ko’rsatish.

	User
	Tizimga kirishini so’ramoq (nom va parol).

	Verbose
	Foydalanuvchiga keng axborotlarni berish yoki bermaslik holatini o’rnatish.

Gopher dasturi Internetning tavsiyanoma ko’rinishidagi turli resurslariga kirishni ta’minlovchi dasturdir. Bu dastur Gopher enter buyrug’i yordamida ishga tushiriladi. Bu buyruq mijoz dasturni ishga tushiradi. U orqali Gopher server dasturiga o’tiladi va bunda ekranda serverda mavjud tavsiyanomalar ro’yxati paydo bo’ladi. Kerakli tavsiyanoma tanlansa, natijada yangi tavsiyanoma hosil bo’ladi va u o’z navbatida boshqa Gopher serverga jo’natishi ham mumkin.
Misol: A kompyuterida joylashgan Gopher server B kompyuterida joylashgan Gopher serveriga murojaat qilib mos tavsiyanoma tanlansa, u B Gopher serverga dasturning mijoz qismini qayta manzillaydi. Bunda foydalanuvchi go’yo o’z mijoz dasturi bilan B Gopher serverda ishlayotgandek bo’ladi. Ya’ni FTR dagi fayl  ro’yxati o’rniga tavsiyanoma ro’yxatini beradi. Bu esa ancha qulaydir. Gopher dasturlaridan tarmoqda foydalanish Gopher bilan ishlash imkoniyatini beruvchi uchun xost kompyuterida server qismi dasturlari, foydalanuvchi kompyuterida esa mijoz dasturlari o’rnatilgan bo’lish kerak.
Shunday qilib, Gopher mijoz tavsiyanomalar orqali boshqa Gopher serverga ulanish (o’tish) bu serverdagi fayllarda nimalar borligini aytib berish imkonini beradi va o’z navbatida boshqa xost kompyuterdagi Gopher serverga ulanadi. Umumiy holda har bir Gopher server boshqalariga unda mavjud tavsiyanoma orqali murojaat qilish yo’li bilan bog’langandir. Gopher serverning bunday bog’lanib ishlashi Gopher fazo deb ataladi.
Gopher server markazi Minnesota universitetida bo’lgani uchun har bir yangi Gopher server u orqali o’tadi. Va uni dunyo Gopher serveri qatoriga qo’shish uchun ruxsat so’raladi. Gopher tizimlarini kuzatish xizmati mavjud bo’lib, u maxsus o’z serveriga ega. Uning nomi gopher.tc.umn.edu bo’lib, u orqali barcha Gopher serverlar ro’yxatini topish mumkin.

Wais (Wide Area Information System)-keng qamrovli axborot tizimi. Kirish uchun ochiq berilganlar bazasi tizimi. U tarmoq resurslarini ko’rsatkichlangan ma’lumotlarini saqlovchi global berilganlar bazalarining majmuidir. Wais taqsimlangan berilganlar bazasida qandaydir satr yoki kalit so’zlar yordamida ma’lumotlarni topish imkoniyatini beradi. Bundan ko’rinib turibdiki, Wais fayl nomlari va formati bilan emas, balki ularda joylashgan matnlardan tashkil topgan berilganlar bazasi bilan ish ko’radi. 
Wais da boshqa xost kompyuterlarda mavjud berilganlar bazasi bilan bevosita aloqa bog’lab, kerakli hujjatni undan avtomatik ravishda oladi. Demak, Wais tufayli intermurojaatlar turli bazalar tizimi bilan ham bog’langan. Bundan tashqari Waisda mavjud berilganlar bazasiga yangi berilganlar bazasini qo’shish mexanizmi yaxshi ishlab chiqilgan, Waisda ishlatiladigan matnlardan tashkil topgan fayllardagi matnlar o’lchoviga hech qanday chegara yo’q. Bunday imkoniyat hozirda tijorat maqsadlarida ma’lumot olishda keng qo’llanilmoqda.

Finger bu Internetning buyrug’i bo’lib, u foydalanuvchilar haqida ma’lumotlar olish uchun xizmat qiladi. Uning deyarli barcha amaliyot tizimlar (DOS, Windows) uchun lahjalari mavjud.
Finger buyrug’ini bajarish (Unixda) quyidagicha bo’ladi. Finger foydalanuvchi ro’yxat nomi (login). Misol uchun: Finger mirarip@law.silk.org buyrug’i bilan Internet bilan bog’lanilsa, Finger orqali mirarip haqida ma’lumot olish mumkin. Finger dan foydalanish uchun foydalanuvchining nomi (login) va foydalanuvchi ro’yxatdan o’tgan kompyuterning to’la nomini bilish kerak.
Bu ma’lumotlar ma’lum bo’lsa, Finger foydalanuvchi to’g’risida quyidagi ma’lumotni beradi: uning ismi sharifi, uy katalogi, Internet bilan oxirgi  marta qachon aloqa qilgani, o’qilmagan elektron pochtaning borligi. Ayniqsa oxirgi ma’lumot ko’p hollarda foydali bo’lishi mumkin. Chunki xususan siz yuborgan xatingizni o’qilgan yoki o’qilmagani (olmagani) haqida ma’lumotga ega bo’lasiz.
Finger yordamida plan (shaxsiy reja) agarda u uy katalogida joylashtirilgan bo’lsa, faylini ham ochib ko’rish imkoniyati mavjud. O’z shaxsiy plan faylingizda esa xohlagan rejani yozishingiz mumkin.
Fingerdan foydalanish har doim muvaffaqiyatli kechavermaydi. Quyidagi uch holatda u kerakli natijani bermasligi mumkin.
1. Finger foydalanuvchini topolmaydi. Bunda Finger atain paydo bo’ladi. Bu esa foydalanuvchi manzili noto’g’ri kiritilganini bildiradi.
2. Finger kompyuterni topolmaydi, Finger unknown host: mirarip@law.silk.org. 
Bu xato kompyuter nomini noto’g’ri ko’rsatilganda paydo bo’ladi.
3. Kompyuter Finger buyrug’ini topa olmaydi. 
Finger mirarip@law.silk.org.
Finger: Command not found (buyruq topilmadi).
Bu uzoqlashgan kompyuter-serverda mijoz kompyuter Finger buyrug’ini topa olmadi va shuning uchun bu buyruqni bajara olmadi. Buning sababi Finger Internetning barcha kompyuterlarida bo’lmasligi mumkinligidan dalolat beradi.
Finger yordamida, xususan turli sohalarga oid yangiliklarni ham olib turish mumkin. Misol uchun: Finger nasanews @space.mit.edu buyruq yordamida NACA yangiliklarini olish mumkin. Er qimirlash haqidagi ma’lumotlar esa Finger spy-der@dnc.iris.washington.edu buyrug’i orqali olinadi.

Internetda kommunikatsiya xizmat turlari sifatida E-mail (elektron pochta), Telnet, Usenet, IRClarga to’xtaymiz.

Telnet dasturi uzoqda  joylashgan kompyuter tarmog’iga kirish vositasi bo’lib, shu bilan birga Internetda mavjud ma’lumotlar bazasiga ham kiradi. U quyidagi buyruq yordamida ishlaydi.
Telnet xost kompyuter nomi
Misol: telnet ams.org. 
Bunda siz Amerika matematika jamiyati xost kompyuteri bilan ulanasiz. Shunday qilib, Telnet ikki kompyuterni bir-biri bilan bog’lab, ma’lumot olish imkoniyatini beradi. Telnet orqali xost kompyuter bilan bog’lanilganda, undagi dasturlar avtomatik ravishda ishga tushib ketishi va xost kompyuterda mavjud turli ma’lumotlar tezgina olinishi mumkin. Telnet dasturi emulyatsiya qiluvchi dasturdir, ya’ni agar siz klaviaturadan uzoqdagi kompyuterga jo’natilayotgan buyruqlarni tera boshlasangiz, siz bu buyruqlar bajarilishini natijasini o’z monitor ekraningizda ko’rib, go’yoki o’z kompyuteringizda ishlayotgandek his qilasiz. Shuning uchun ham kompyuterda ishlash terminal emulyatsiya qilish deb ataladi.
FTPdan Telnetning asosiy farqi shundan iboratki, FTPda uzoqdagi kompyuterga fayl uzatiladi yoki undan qabul qilinadi. Telnetda esa uzoqdagi kompyuter bilan bog’lanish natijasi unda mavjud xizmatlar bilan aniqlanadi. 

Telnet orqali ulanilsa, uzoqdagi kompyuter bilan ishlash imokoniyati paydo bo’ladi va siz uzatadigan buyruqlar uzoqdagi kompyuterda bajariladi. Telnetda buyruq holati va bevosita holatda ishlash imkoniyati mavjud. Buyruq holatida ishlashning belgisi <telnet> bo’ladi. Bu holatdan hozir siz ishlayotgan kompyuter uzoqlashgan kompyuterda ishlayotgan bo’lsa, undan chiqish uchun Enter bosiladi. 
Telnet uzoqlashgan kompyuter bilan bog’lanishi boshqaruvchi buyruqlarga ega. 
Telnetning buyruq holatida ishlatiladigan ba’zi bir buy-ruqlarni keltiramiz.
	? command
	Bu buyruq yordam beruvchi buyruqdir. Agarda command bo’lmasa, telnetning hamma buyruqlar ro’yxatini chiqaradi. Agarda command parametr bo’lsa, unda faqat shu buyruqga oid yordamni beradi.

	Open hostname
	Bu buyruq bo’yicha hostname ismli kompyuter bilan aloqa bog’laydi. Hostname sifatida domen nom yoki IP manzil ishlatilishi mumkin.

	Close
	Bu buyruq yordamida uzoqdagi kompyuter bilan bog’lanish bekor qilinadi. Agar buyruq satrida xost nom ko’rsatilgan bo’lsa, unda u bilan bog’lanish seansi yopilishi bilan telnet dan ham chiqadi.

	Quit
	Bu buyruq joriy bog’lanishni uzadi va telnet dan chiqishga olib keladi.

	Status
	Bu buyruqni ishlatilishi ekranda telnetning joriy holatini ko’rsatadi. Bunda uzoqdagi kompyuter nomi ham ekranda paydo bo’ladi. 

	set escape
	Bu buyruq yordamida telnetning buyruq rejimiga o’tishni belgilovchi simvol almashtirilishi mumkin.

IRC (Internet Relay Chat - Internet orqali gaplashish) -Internetning serverlaridan biri. IRCda ishlash uchun shunday ismli dastur mavjud aloqa bo’limi (provayder)ga ulanib, biror mavzu tanlanadi. Bu mavzu bilan doimiy muloqotni ta’minlab turadigan aloqa serveriga ulaniladi. Bunda o’sha mavzuga oid gaplarni, munozaralarni uchratib, siz ham bu mavzuni muhokamasida qatnashish imkoniyatiga ega bo’lasiz va sizning fikrlaringiz ham boshqa ishtirokchilarga etkaziladi. Internet xizmatining ana shunday turi IRC deb ataladi. Hozirda IRC serverlarning bir qanchasi mavjud bo’lib (DALnet, Efnet va boshqalar), ular tarmoqlarga ulangan. IRC uchun xizmat qiluvchi dasturlar orasida mIRC dasturini keltirish mumkin. Uni www.mirc.co.uk manzil bo’yicha bepul olish mumkin. mIRC dasturi o’rnatilishi bilan u o’zi sizning manzilingizni kiritishni so’raydi. O’z no-mingiz va manzilingizni kiritib, u bilan muloqotni boshlaysiz. IRC serverlar ko’p bo’lgani uchun ulardan kerakligini tanlab, unda muloqot boshlash mumkin. STATUS darchasi orqali kanal ro’yxatlari hosil qilinadi va u orqali  sizni qiziqtirgan kanallar bilan ishlash imkoniyati paydo bo’ladi. Bu kanallar orqali klaviaturadan foydalanib, hatto munozarada qatnashayotganlar bilan gaplashish, ularning rasmlarini ham ko’rish imkoniyati mavjud.

WHOIS - bu InterNIC markazining dasturi va bu markaz tomonidan yig’ilgan ma’lumotlar to’plami. Bu to’plam ro’yxatdan o’tgan Internet hamma foydalanuvchilari haqida barcha ma’lumotlarni o’z ichida saqlaydi. Ammo, ayni paytda bu loyihani oxiriga etkazish  uchun ishlar olib borilmoqda. 
Bu tizimda ishlash uchun qidirilayotgan foydalanuvchining to’liq nomi yoki nomining bir qismini kiritish kerak. Agar WHOIS tizimining ma’lumotlar to’plamida bunday ma’lumot bo’lsa, ular sizning ekraningizga chiqariladi yoki elektron pochta orqali jo’natib yuboriladi.
WHOIS tizimidan foydalanishning bir necha turi mavjud. Internetda ishlash uchun to’liq huquqga ega bo’lgan foydalanuvchilar telnet dasturi yordamida Internetdagi biron-bir WHOIS serveriga kirib, uning ma’lumotlar to’plami bilan bevosita ishlashi mumkin. Faqatgina elektron pochtadan foydalanadiganlar WHOIS serveriga qidirayotgan ma’lumotini xat ko’rinishida jo’natishi mumkin. Shunda server bu ma’lumotlarni o’z ma’lumotlar to’plamidan qidirib chiqib, foydalanuvchiga elektron pochta orqali qaytib yuboradi.
WHOIS tizimidan foydalanish uchun ko’pchilik InterNIC ning asosiy serveridan foydalanadilar. Barcha WHOIS serverlarining ro’yxatini sipb.mit.edu xost kompyuteridagi anonim FTP serverining pub/whois katalogidagi whois-senv-s.list faylidan olish mumkin.
Shuni ta’kidlab o’tish kerakki, ma’lumotlarni tezroq topish va olish maqsadida bir xil ma’lumotli serverlar dunyoning regionlari bo’yicha muqobil joylashtiriladi. Muqobil serverlardan foydalanish vaqtni ancha tejaydi.
UNIX tizimlarida WHOISdan foydalanish uchun quyidagi buyruq kiritilishi kerak: whois [-h xost kompyuter nomi] foydalanuvchi nomi bunda xost kompyuter nomi berilishi shart  bo’lmagan parametr. Bu parametr ishlatilgan taqdirda whois kompyuter nomi bilan foydalanuvchi nomini chalkashtirmaslik uchun oldida -h kaliti bilan yozilgan.
WHOIS tizimidan elektron pochta orqali ham ma’lumotlar olish mumkin. Buning uchun WHOIS serverlarining biriga xatning mavzusini ko’rsatmay so’rov yuborish kerak. Xatning o’zida WHOIS tizimidan foydalanishning UNIX buyrug’ini ko’rsatish lozim.
Masalan, mailserv@ds.internic.net manziliga quyidagi mazmunli xatni jo’natamiz:  whois tparker.
Agar tparker nomi oldiga nuqta (.) qo’yilsa, unda WHOIS tizimi bu so’rovni korxona nomi emas, balki foydalanuvchining nomi ko’rinishida qabul qiladi. Bunda xat quyidagi ko’rinishga ega bo’ladi:  whois.tparker.
WHOIS xizmatining kamchiligi shundan iboratki, unda foydalanuvchilarning hammasi tizimga kiritilmagan bo’lish ehtimoli bor.

Knowbot axborot xizmati (Knowbot Information Service-KIS) bu eksperimental kompyuter xizmati bo’lib, uning asosiy vazifasi manzil topish jarayonini avtomatlashtirishdir. Bu xizmat o’zining xususiy ma’lumotlar to’plamiga ega emas. Buning o’rniga u boshqa (xususiy ma’lumotlarga ega bo’lgan axborot xizmatiga) ma’lumotlar to’plamiga so’rov yuboradi. Masalan: KIS WHOIS xizmatidan, Finger dasturidan, X.500 ma’lumotlar to’plamidan va boshqa juda ko’p tizimlardan foydalanadi.
KIS o’zini xususiyati tufayli foydalanuvchini juda ko’p qiyinchiliklardan xalos etadi. Uning bunday xususiyatlaridan biri, uning bir formatliligidir, ya’ni bir nechta dastur yoki xizmatlarni ishlash tarkiblarini yodda tutmay, faqatgina KISning ishlash tarkibini bilish  etarlidir. Foydalanuvchi berayotgan yoki olayotgan KIS axborotlari uning qaysi xizmatdan foydalanayotganidan qat’i nazar, bir xil ko’rinishda bo’ladi.
Foydalanuvchi KISni ikki xil usulda ishlatishi mumkin: KIS serveriga telnet dasturi orqali kirishi yoki unga elektron pochta orqali so’rovlar yuborishi mumkin. Hozirgi kunga kelib, KIS serverini bir necha xil turlari mavjud. Agar foydalanuvchida KIS serveriga kirish uchun telnetdan foydalanish imkoniyatlari mavjud bo’lsa, foydalanuvchi quyidagi serverga ulanishga harakat qilishi mumkin:
 telnet nri.reston.va.us 185
Foydalanuvchi KIS xizmatining boshqa serverlari ro’yxatini nri.reston.va.us serveridan olishi mumkin.
Shuni ta’kidlab o’tish joizki, foydalanuvchi KIS serverlariga telnet orqali kirishda port raqami 185 ni har doim ko’rsatib o’tishi lozim.
KIS serverlariga jo’natilayotgan elektron pochta so’rovlari qat’iy format ko’rinishida bo’lishi lozim. KIS xizmatidan foydalanish uchun quyidagi manzilga so’rov yuborish mumkin:
netaddress@nri.reston.va.us
Xat bir yoki bir necha qidirilayotgan so’zlar va serverni ishlatish uchun kerak bo’lgan quyidagi ma’lumotlarni o’zida mujassam etishi kerak:
· Service -servislar ro’yxatiga  qidirish uchun qo’shimcha servis qo’shish.
· Org - foydalanuvchi tegishli bo’lgan ehtimoliy korxona. Odatda bu erda domenning to’liq yoki qisman nomi beriladi.
· Identifier (tanimoq)-foydalanuvchini qidirish uchun qo’shimcha ma’lumot. 
· Query (so’rov)-qidirilayotgan foydalanuvchining nomini ko’rsatishga ishlatiladi.

Usenet

Usenet - Internetning eng ommaviy xizmat turlaridan bo’lib, unga har kuni dunyo bo’yicha millionlab foydalanuvchilar murojaat qiladi. Ular o’zlarini qiziqtirgan mavzular bo’yicha fikr almashadilar, turli muammolarni muhokama qiladilar. Usenet (User’s Network) -foydalanuvchilar tarmog’i ma’nosini anglatadi. Uni boshqacha qilib, qiziqishlar bo’yicha muhokama klubi deb ham atashadi. Muhokama mavzulari juda ko’p bo’lib, u inson faoliyatining barcha turlarini o’zida qamrab olgan. Eng qizig’i, u yoki bu mavzu bo’yicha siz ham o’z konferentsiyangizni tashkil qilishingiz mumkin.

 TIN dasturi. Telekonferentsiyalarni tin dasturi yordamida o’qish odatdagidek, ya’ni tin enter buyrug’i orqali bajariladi. Shundan so’ng kompyuter ekranida obuna bo’lingan telekonferentsiya ro’yxatlari paydo bo’ladi. Ekranda telekonferentsiyalar o’qilgani va o’qilmagani (u-unread-o’qilmagan) belgisi, telekonferentsiya mavzular raqami paydo bo’ladi.
Ekranning pastki qismida shu ekranda bajarilishi mumkin bo’lgan buyruqlar ro’yxati keltiriladi.
<nr>=set current to n, TAB=next unread, /= search pattern, ^K) ill/ select,a)uthor searh, c)at chup, j= line down, b) k=line up va boshqa so’zlar bo’lishi mumkin.
Bular ekrandagi ma’lumot ustida bajarilishi mumkin bo’lgan amallarni bildiradi. Masalan, TAB - keyingi o’qilmagan formatga o’tish, i-pastga, k-tepaga qarab yurish va hokazo. 
Hozirda Usenetning tarmoq yangiliklari uning e’lonlarining eng katta elektron doskasiga (taxtasiga) aylandi. Usenet va Internet orasida albatta farq bor.
 Sizning provayderingizda telekonferentsiya o’z nusxasiga ega server (news server) bo’lmasada, Internet o’zining xostidagi ixtiyoriy telekonferentsiya serveridan amalda foydalanishingiz mumkin.

YANGILIKLARNI O’QISH DASTURLARI
Telekonferentsiyalar bilan ishlash uchun uni saqlovga xost kompyuterga kirish va uni o’qish imkoniyati mavjud bo’lishi kerak. Odatda bu new serverga har bir foydalanuvchi o’z provayderi xizmati orqali kiradi. 
Telekonferentsiyalarni o’quvchi dasturlar mavjud. Ular ma’lumotlarni satrlar bo’yicha yoki to’la ekran bo’yicha o’qishi mumkin. Trn va tin dasturlari mavjud bo’lib, ular to’la ekran bo’yicha va o’zaro bog’langan xabarlarni ham e’tiborga olib o’qiydi. Hozirda telekonferentsiyalarni o’qiydigan dasturlar orasida tin har tomonlama ustunlikka ega.
Tindan boshqa telekonferentsiya dasturlarini ftp orqali topish mumkin. Grafik interfeysga asoslangan dasturlar sifatida (Windows, X Windows, Macintosh uchun) Trumped va WinVN dasturlarini keltiramiz. Eng oxirgi telekonferentsiyalarni o’quvchi dasturlar haqida ma’lumotlarni news.software.readers joylashgan mavzudan olish mumkin. 
Win VN - telekonferentsiyalarni o’qish dasturi. Uning yordamida maqolalarni o’qish, chop qilish, ularga javob berish, maqolalardan fayllarni chaqirib olish va ularni joylashtirish imkoniyati mavjud. Bu dastur tekinga tarqatiladi. Uni ftp.ksc.nasa.gov serverida joylashgan /pub/winvn/source/ current disk katalogidan olish mumkin.
Winvn telekonferentsiyalar maqolalarni tartib bo’yicha joylashtiradi.
InterNIC - MA’LUMOTLAR MARKAZI

InterNIC (Internet Network Information Center) - server Internet tarmog’ini bosh ma’lumotlar markazining boshlang’ich sahifasi manzili ekan. Internet yalpi axborot almashinuvini engillashtiruvchi tizim sifatida yaratilgandir. Agar bizga birorta idora, muassasaning telefon raqami zarur bo’lib qolsa, ko’pincha "09" ni terib, ma’lumot berish xizmatiga murojaat qilamiz. Internetdan foydalanuvchi esa o’zini qiziqtirayotgan axborotni Info Guide (ma’lumotlar bazasi) yordamida qiynalmay topadi. Foydalanuvchi zarur so’z yoki jumlani kompyuter ekraniga yozgach, bu ma’lumotni qayoqdan topish mumkinligi haqidagi izoh ro’yxat paydo bo’ladi. InterNIC to’g’risidagi ma’lumotlar http;//www.internic.net  manzil bo’yicha qaralishi mumkin.
INTERNIC IRD (INTERNET REFERUTEDESK- Internet referat to’plami) savollarga javob beruvchi va Internet haqidagi ma’lumotlarni jo’natuvchi guruhga rahbarlik qiladi. U xohishga ko’ra sizning Internet xizmat doirangizga oid servis-provayderlar ro’yxatini yuboradi va uning e-mail manzili internic-net.

5. Gipermatn va gipermedia. Web sahifalarni o‘qish vositalari. Web serverlar. Internet texnologiyalarida xuquqiy masalalar. Joomla, -1C-Bistriks, Drupal  tizimlarida dinamik saytlarni yaratish texnologiyalari.

Gipermatn va gipermedia
WWW (kiskacha - Web) sistemasida ma’lumotlar gipermatnli xujjatlar shaklida olinadi. 
Gipermatn - ingl: hypertext, rus: gipertekst – bu:
1 Matnni kompьyuterda ifodalash shakli. Unda ajratilgan tushunchalar, ob’ektlar va bo’limlar orasidagi ma’noli bog’lanishlar avtomatik tarzda qo’llab-quvvatlanadi.
2 Displeyning ekraniga gipermatnni chiqaradigan va ma’noli aloqalar bo’yicha o’tishlarni amalga oshiradigan axborot dasturi. Gipermatn klaviatura yoki sichqoncha yordamida, matnning rang bilan ajratilgan qismi – murojaatni shu zahotiyoq ekranga chiqaradi. Bular mazkur so’z yoki jumlaga ta’rif va izohlar, adabiyotlar ro’yxatiga murojaatlar va bundan keyingi o’qishga oid tavsiyalar bo’lishi mumkin. Gipermatnning ikki guruhini ajratishadi. Uning muallifi tomonidan ko’zda tutilmagan ob’ektlarni unga qo’shish mumkin bo’lsa, u ochiq gipermatn deb ataladi. Dinamik gipermatn turi uchun, uni kattalashtirish amalini qo’llash odatiy holdir. Gipermatn, global ulanish xizmatida veb-sahifalarini yozishda keng ishlatiladi.
Zamonaviy dasturiy vositalarning so’rov (Help) tizimlari gipermatn ko’rinishida yaratilmoqda. Gipermatnlar ta’lim tizimlarida, izohli lug’atlarda va masofaviy o’qitishda keng ishlatilmoqda
Gipermatn boshka matnli xujjatlarga yul kursatuvchi matndir. Bu esa boshka matnlarga (bu matnlar kaysi mamlakatning serverida turishidan kat’i nazar) tezda utish imkonini beradi. Matnlar bilan bir katorda WWW xujjatlarida rangli xarakatdagi tasvirlarni, turli video kliplarni, umuman mulьtimedia ma’lumotlarini xam kurish mumkin. Matndan tashkari boshka shakldagi ma’lumotlar ni xam beruvchi xujjatlar gipermedia xujjatlari deyiladi.
Web - Internet tarmoklarida joylashgan fayllar tuplami bulib. ularning soni soat sayin kupayib bormoqda. Bu fayllarda ma’lumotlarning turli xillarini; matn. grafik, tasvirlar. video, audio ma’lumotlarini uchratish mumkin.
Webning eng asosiy xususiyatlaridan biri unda turli ob’ektlarga (matn. video, grafik) gipermurojaatning mavjudligidir. 
Giperishorat - ingl: hyperlink, rus: giperssыlka - 
1 Aktiv (rang bilan ajratilgan) matn, veb- sahifadagi tasvir yoki tugma. Uni chertish (giperishoratni faollashtirish) boshqa sahifaga o’tishga yoki galdagi sahifaning boshqa qismiga o’tishga olib keladi.
2 Gipermatn shaklida amalga oshirilgan, hujjatdagi yozuvlar yoki turli hujjatlar orasidagi aloqa. Aloqa joyi biror usul bilan (masalan, rang bilan, shrift bilan va h.k.) ajratiladi. 
Matnlarda kalit suzlar deb ataluvchi suzlar orkali dunyoning ixtiyoriy burchagida Internet doirasida joylashgan ma’lumotlarga murojaat kilish va u orkali ma’lumotlar ni topish gipermurojaat deb ataladi. Ajratilgan suz va frazalar - gipermatn alokalari kiskacha giperaloqalar deb yuritiladi. Bu giperalokalar orkali boshka xujjatlarga murojaat kilib. unda yangi giperalokalarni yaratish mumkin va xokazo. SHunday shpib. Web - gipermatnli sistema bulib. unda ma’lumotlar ixtiyoriy tartibda (chiziksiz bulmagan) joylashadi. Uni na boshi, na oxiri bor. Unda ma’lumotlar ixtiyoriy joyda joylashgan buladi. Bunday ma’lumotlar fakat giperalokalar bilan boglangan xolos. Xozirda giperalokalar fakat matndagi ajratilgan suzlar bilangina emas, xatto tasvirlar, grafiklar, ularning kismlari orkali xam amalga oshrilishi mumkin. Masalan, Webda biror mamlakatning geografik kartasi mavjud bulsa, uning bir bulagiga sichkonchani yullab bosilsa, u orkali Web ma’lumotlariga kiriladi. Webda ma’lumotlar Web saxifalari shaklida beriladi. Bu saxifalar maxsus HTML tilida tashkil kilinadi.
Bosh saxifa. Bosh saxifa biror sub’ektning, shaxe yoki tashkilotlarning borligi belgisi bulgan Web saxifadir. Odatda bosh saxifa shaxening rasmi, uning avtobiografiyam, mutaxassisligi va boshka ma’lumotlarni aks ettiradi. Tashyuilotlarda esa uning no mi, tuzilishi va faoliyati bilan boglik bosh ma’lumotlar buladi.
Internet va Web bir xil narsami? Yuk; albatta. Web uz saxifalarini saklash va uzatish uchun IntemeUiaH foydalanadi. Web Intemetning imkoniyatlaridan biri deyish mumkin. World Wide Web Intemetra uxshab xar tomonlama uzluksiz uzgarib turadi. Xar doim yangi serverlar paydo buladi. eskilari esa uz-uzidan yukoladi. Yangi-yangi WWW browsemap yaratiladi. avvalgi ma’lumotlar takomillashtiriladi. yangi imkoniyatlari kutil ad i. Internetning yangi servislarida ishlash uchun kaydnomalar ishtab chikiladi. Uning ajoyib xususiyatlaridan biri Intemetfla mavjud boshka sistemalar bilan dustona munosabatda bulishi va ular bilan birgalikda foydalanish mumkinligidadir. Bunda ran UseNet, FTP, Telnet va boshkalar kabi Internet xizmatlari ustida ketyapti. Web orkali siz gazetalardagi ma’lumotlarni, turli yangiliklarni, turli soxaga oid ma’lumotlarni, kitob va jurnallarni, kompakt disklarni sotib olish uchun pul sarflamasdan, eng muximi ortikcha kuch sarflamay, biror joyga kitob, gazeta, kompakt disk va xokazolarni izlab bormasdan, ish joyingizda bir zumda olasiz. Bu asrimizning katta mu’jizasi emasmi axir.
SHu joyda bir misol keltiraylik. Bizda solik sistemasida daromadlarni deklaratsiya (e’lon) kilish joriy kilindi. SHu munosabat bilan solik idorasiga vaktni ketkazib borib yurmasdan, avvaldan tayyorlangan Web saxifa orkalitegishli blankani tuldirsangiz kifoya, kanchadan-kancha fukarolarning vakti tejaladi. Asabni joyida kol-ganligini aytmaysizmi?
WWWning yaratilish tarixiga biroz nazar tashlasak. 1989 yili CERN (Evropa elektron zarralar fizikasi laboratoriyasi) tadkikotchilari uz oldilariga shunday sistema yaratish masalasini kuyishadiki. bu sistema turli ilmiy guruxlar uzaro aloka kilishlarini ta’minlashi kerak edi. CERN tadkikotlarida turli shaxarlarda faoliyat kursatuvchi ilmiy markazlar va doimiy axborot almashishga kizikkanlar katnashdilar. Birok bu osoy kechmadi. matnii kurish yoki grafik tasvirlarni kurishda doimo kidirilayotgan xujjatniig joylashgan urnini kidirishga va bu xarakatlarni bajarish uchuy bir necha amaliy dasturlardan foydalanishga tugri keldi. TelNet, FTPlarga uxshash: grafik tasvirlarni kuruvchi dasturga uxshash dasturlar kerak buldi. SHuning uchun sistemani ishlab chikishda. maksadga yetish uchun juda kup oralik kadalshardan foydalani.ldi. 1990 yil oxirida CERN tadkikotchilari matn va grafik xolatlarda kurish uchun NeXT oilasiga tegishli programma yaratishdi. 1991 yilda WWW sistemasi CERN da keng foydalanila boshladi. WWWning dastlabki foydalanuvchilariga gipermatnli xujjatlar va UseNet telekonferentsiya makolalariga kirish xukuki berildi. Rivojlanish etapida Internet servis turlariga interfeys kushildi (WAIS, FTP va boshkalarga uxshash); 1992 yili CERN WWW loyixasi tugrisida juda keng ma’lumot tarkatishni boshladi. Intemetning butun jaxon jamiyati tomonidan tan olinishi turli xil. rang-barang ma’lumotlarga kirish imkoniyati paydo bulganidir. Kupsonli WWW serverlariyaratildi.Ba’zi jamoalar WWW dan foydalanuvchilar uchun ishlashni osonlashtiruvchi dasturlar yozishga kirishishdi. 1993 yildan boshlab WWW Intemetning resurslari ichida eng ommaviysiga aylandi.
Gipermatnli aloqalar. Gipermatnli xujjatlarning asosiy ajralib turadigan kismi, bu xujjatlarga kuyiladigan giperizoxlardir. Giperizoxdar "jonli" ravishda namoyon buladi. Ya’ni oddiy matnlarga kuyilgan, masalan, kuyidagicha izox "kushimcha ma’lumotni ikkinchi varaadan olasiz" kabi izoxda. siz uni ikkinchi varakka utsangiz olasiz. Gipermatnlarda esa usha izoxlarning uzi xam xarakatlanadi. HTML tili buyruklarni uz ichiga oladi. Boshka xujjatlarga yul kursatuvchi va olib boruvchi giperizoxlar xam gipermatnli alokalarning asosiy kismi xisoblanadi. Giperalokalar fakat kalitli suzlar orkaligina bulmay. balki turli ob’ektlar, xatto rasmtarning bulaklari orkali xam amalga oshirilishi mumkin.

WWW tizimi bilan ishlashda ma’lumotlarni qulay ko’rinishda tasvirlash uchun kompyuterga maxsus Browser (yo’llovchi) dasturini o’rnatish kerak. WWW browsers bu WWW tizimi bilan o’zaro hamkorlikda ishlovchi amaliy dasturlardir. WWW hujjatlari gipermatn hisoblanadi. Kompyuter imkoniyatlaridan kelib chiqib, gipermatnlar oddiy matnlardan hujjat tuzilishining berilishiga qarab farq qiladi. Ko’pgina Browserlarda Intenetning boshqa servislariga ham kirish imkoni bor. Masalan, bunga FTP, Gopher va WAIS serverlari, telekonferentsiya serveri UseNet hamda Telnet serverlari kiradi. 
HTML va boshqa dastur vositalari yordamida tayyorlangan Web sahifalarida foydalanuvchiga tushunarli ko’rinishda tasvirlash uchun maxsus dasturlar ishlab chiqilgan bo’lib, bunday dasturlar brauzer dasturlar deb ataladi. Hozirda bir necha shunday dasturlar ishlab chiqilgan bo’lib, ular tabiiy ravishda hujjatlarni ko’rishni turlicha tahrir qiladilar. Bular orasida keng tarqalganè Microsoft Internet Explorer va Netscape Navigator dasturlaridir. Birinchi dastur tekinga berilsa (albatta, Windows litsenzion dasturi mavjud bo’lsa), ikkinchisi tijorat shaklida (pulli) tarqatiladigan dasturdir. Biz asosan Microsoft Internet Explorerga to’xtaymiz, chunki hozirda u Web sahifalarini ko’rishning yuksak quroliga aylangan. U Windows 2007da brauzer emas, balki, hatto sharhlovchi deb ham yuritiladi. Buning asosiy sababi, HTML va boshqa dastur vositalaridan (Java, Java Script) foydalanib tuzilgan Web sahifalarini foydalanuvchiga tushunarli ko’rinishda sharhlab berishidadir. Shunday qilib, brauzerning asosiy vazifasi URL manzillarda joylashgan Web sahifalarini kompyuterga yuklash va uni foydalanuvchiga tushunarli ko’rinishda monitor ekranida ko’rsatib berishdir. Biz quyida Microsoft Internet Explorer brauzeriga to’xtaymiz.

Internet texnologiyalarida xuquqiy masalalar.

Elektron pochtaning huquqiy masalalarga ta’sir etuvchi bir nechta  aspektlari mavjud. Bularga copyright mualliflik huquqlari, tuhmat va maxfiylik kiradi. Foydalanuvchi fayllarni jo’natishda mualliflik huquqlarini buzishdan saqlanishi kerak. Mualliflik huquqlari bilan muhofaza qilingan axborotlar qanday yo’l bilan tarqatilishidan qat’i nazar, noqonuniy hisoblanadi. Internet orqali dasturlar yoki boshqa axborotlar bilan almashinish taqiqlanmagan, lekin bularning ko’pchiligi  ommaviylashmagan. Ba’zi bir materiallarni tarqatish qonun tomonidan taqiqlangan. Bulardan pornografiyalar birinchi o’rinda turadi. 
Elektron pochtada tuhmat matbuotdagi tuhmat bilan barobar deb hisoblanadi. Lekin tuhmat tushunchasi har xil davlatlarda turlicha tahlil qilinadi.
Elektron pochtada konfidentsial axborotlar huquqi qo’llanilmaydi. Foydalanuvchi ishlayotgan tashkilot unga kelayotgan yoki undan chiqayotgan xatlarni o’qishi taqiqlanmagan. Ba’zi hollarda u qonun bilan taqiqlanishi ham mumkin.

ELEKTRON POCHTA ETIKETI
Hayotdagi etiket kabi EPda ham etiket mavjud. Ularning ba’zilariga to’xtaymiz.
· Pochtangizni o’qing. Ko’pchilik foydalanuvchilar o’z xatlarini faqatgina bo’sh vaqtlaridagina  o’qiydilar. Bu korrespondentlarga nisbatan bo’lgan behurmatlikdir. Buning oqibatida siz juda ham muhim bo’lgan axborotni qo’ldan boy berishingiz mumkin. Foydalanuvchi pochtasini har doim, o’z vaqtida o’qib borishi lozim. 
· Xatda albatta  sarlavha (subject) ko’rsatish zarurdir. Bu mijozlarni ortiqcha ishlardan qutqaradi. 
· Xatingizni oluvchini biling va hurmat qiling.
·  Xatni xatosiz yozing. Grammatik va orfografik xatolar bilan yozilgan xat jo’natuvchi to’g’risida yaxshi taassurot qoldirmaydi.
· Qisqa yozing. Elektron pochtada yozayotgan xatingizni mazmunini qisqa va aniq ko’rsata biling. Xatingizdagi xatolar va fikrdan chiqib ketishlik birinchi o’rinda xatingizni emas, balki sizning o’zingizni tavsiflaydi.
· O’z xatingizni boshqa manzillarga ko’chirishlikdan saqlaning. O’z xatingizni faqatgina shu xat tegishli bo’lgan manzillarga jo’nating. Aks holda, xatlarni ko’p manzillarga jo’natish hamkorlaringizda yaxshi taassurot uyg’otmasligi mumkin.
· Kerak bo’lmagan taqdirda o’z xatingizga javob va so’rovlar yo’llamang. Kerak bo’lmagan taqdirda «iltimos javob bering» yoki «iltimos xatni tasdiqlang» kabi so’rovlarni yo’llamang.
· So’rovlarga to’liq javob bering. So’rovlarga javob berishda qisqa «ha» yoki «yo’q« kabi javob bermang. Bu hol xat oluvchida tushunmovchiliklarga olib kelishi mumkin.

Internetning qulaylik sohalaridan biri elektron pochtadir. EP kompyuterlarning o’zaro ma’lumotlar ayirboshlash maqsadida kompyuter tarmog’iga birlashtirishdir. U Internetning eng keng tarqalgan xizmat ko’rsatish turidir. Hozirgi kunda elektron pochtada o’z manzili bo’lganlar soni taxminan 100 million kishidan oshib ketdi va foydalanuvchilar soni soat, kun sayin oshib bormoqda. Elektron pochta orqali xat jo’natish oddiy pochta orqali jo’natishdan ko’ra ham arzon, ham tez amalga oshiriladi (elektron pochta orqali ko’p hollarda xabar bir necha minutlarda kerakli manzilga etib boradi). Hozirgi kunga kelib, AQSh va Evropa mamlakatlarining qo’llab-quvvatlashlari evaziga elektron pochtadan foydalanish yangi yuqori pog’onaga ko’tarilish davrini kechmoqda. AQShda har yili bu sohada yangi infratarkib tarmog’ini yaratishga millionlab mablag’ ajratilmoqda. Bundan tashqari, bu ishlarda Yaponiya, Buyuk Britaniya, Germaniya, Shvetsiya, Finlyandiya va boshqa mamlakatlar ham faol ishtirok etmoqdalar.
Elektron pochta bu kompyuter orqali muloqotning eng universal vositasidir. U axborotni istalgan kompyuterdan boshqa istalgan kompyuterga (agar ular elektron pochta tarmog’iga ulangan bo’lsa) yuborishi mumkin. Chunki hozirgi tizimda ishlaydigan turli xil shaxsiy kompyuterlarning (ShK) ko’pchiligi uni qo’llaydi. Bunda uzoqdagi kompyuter xost kompyuter deb ataladi. Elektron pochta - bu xabarlarni uzatuvchi global tarmoq. Unda kompyuterlarning turli konfiguratsiyadagi va moslashuvdagi turlari birgalikda ishlash uchun birlasha oladi. Yuqorida keltirilganlardan tashqari tarmoq EP a’zolariga beriluvchi boshqa qator imkoniyatlar ham mavjud.
Oddiy pochtadek EPda ham aloqa bo’limlari bo’lib, ular provayderlar deb ataladi. EP yordamida dunyodagi barcha EPga ega bo’lgan shaxslar, tashkilotlar, muassasalar, idoralar va boshqalar bilan aloqa o’rnatish imkoniyatlari mavjud. Eng muhimi, bu aloqa tez va arzon. Bu usul bilan dunyo qit’alari bilan bir zumda bog’lanib, sizga va sizning suhbatdoshlaringizga tegishli ma’lumotlarni hamda sizni qiziqtirgan savollarga javobni bir necha sekundda olishingiz mumkin. Uning yordamida o’z ilmiy maqolalaringizni jurnallarga yuborishingiz, bir yoki bir necha guruh kishilarga  o’z xatingizni yuborish va ulardan bir zumda javob olish imkoniyati mavjud. EP bilan bir marta aloqa o’rnatib, tegishli ma’lumotlarni yuborib, unga javob olsangiz, siz darhol «nega men bu imkoniyatdan ilgari foydalanmagan ekanman» degan xulosaga kelasiz. Hozirda EPdan foydalanish zamonaviy rahbarning, ilmiy xodimlarning, talabalarning chet el adabiyotlaridan foydalanishlarida kundalik ishga aylandi. Eng muhimi EPda ishlash juda qulay va oson bo’lib (agar ingliz tilini bilsangiz nur ustiga a’lo nur bo’ladi), unda ishlash kompyuter klaviaturasidagi ba’zi harflar, klavishalar va ularning kombinatsiyasini bosishdangina iborat. So’nggi lahjalardagi EPlarda sichqoncha yordamida ham ishlash imkoniyati bor. Bu o’ziga xos qandaydir EP tili deb qaralishi ham mumkin. Hozirgi paytda EP ma’lumotlar almashinuvining eng qulay va tez vositasiga aylandi. 

EP orqali faqat matnlarni emas, balki rasm, grafik, video, tovushlardan tashkil topgan ma’lumotlarni ham jo’natish va qabul qilish imkoniyati paydo bo’ldi.
EP orqali olingan fayllarni disketalarga yozib olish, vinchester disklarida saqlash va u bilan boshqa fayllar ustida bajariladigan amallarni: tahrirlash, nusxa olish va boshqalarni bemalol amalga oshirish mumkin. Agar ingliz tilida yozilgan adabiyot va jurnallarni o’qimoqchi bo’lsangiz va ingliz tilini bilmasangiz, sizga yordamchi tarjimon dasturlardan foydalanishni maslahat beramiz. Buning uchun, avvalo, bu faylni kompyuterning qattiq diskiga yoki disketaga ko’chirib olish va so’ng Styles, Socrat, Promt 2007yoki boshqa tarjimon dasturlar yordamida rus tiliga (hozircha) tarjima qilishingiz mumkin. Keyinchalik o’zbek tiliga tarjima qiladigan dasturlar ham albatta paydo bo’ladi.
EPning ajoyib xususiyatlaridan biri - u masofa tanlamaydi va uzoq, yaqin masofalar ham har doim yaqin masofadek tuyulaveradi. Hozirda har kuni dunyoning ko’p burchaklaridan EP orqali ko’proq, u yoki bu konferentsiyalarda qatnashishga takliflar yoki konferentsiyalarga tezislar, ma’ruzalar matnini jo’natish formalari haqida ma’lumotlar olinadi. Bu kundalik ish holatiga kirib qolgan. Agar hozirgi zamon turli sohalaridagi yangiliklarni bilmoqchi bo’lsangiz, bunday ish zarurat ekanligini sezasiz.
EP - universal aloqa vositasi. EPning bir xil bo’yruqlari orqali  matn, har xil formatdagi hujjatlarni, faks, telekslarni, umuman ixtiyoriy fayllarni jo’natish va qabul qilib olish mumkinligi uning universal aloqa vositasi ekanligini bildiradi. 
EP ni etkazish tezligi. EP jo’natilganidan so’ng bir zumda (1-5 minut ichida yoki bir soat, ba’zan undan ham ko’proq vaqt orasida) uni oluvchiga etib boradi. Bundan ko’rinadiki, u hatto ekspress pochta, hatto HDL pochta deb ataluvchi pochtalardan ham kerakli manzilga òåç etib boradi. Uning manzilga etib borishi uchun ba’zan ko’plab aloqa bo’limini o’tib borishiga to’g’ri keldi. Misol uchun siz xatni N’yu-Yorkêa jo’natsangiz, u bir qancha aloqa bo’limlaridan Toshkent, Angliya, Germaniya yoki boshqa mamlakatlar orqali etib borishi mumkin. U shlyuz deb ataluvchi kompyuterlaridan ham o’tishi mumkin. Uni qanday yo’llardan o’tib kelganligi xatning bosh qismida o’z aksini topgan bo’ladi.
[bookmark: _GoBack]EP tez muhokama vositasi: Biror loyihani uzoqdagi o’z hamkorlaringiz bilan yoki bir guruh shaxslar bilan muhokama qilmoqchi bo’lsangiz, uni tez muhokama qilish imkoniyati mavjud. Bu esa xizmatning butunlay yangi bir turidir. Hozir shu tarzda turli grantlarga talabnoma yuborish va ular bilan loyihaning ikir-chikirlarini muhokama  qilish orqali amalga oshiriladi.
